
	Identifiseer en verduidelik die betekenis van woorde en gebruik dit korrek in ‘n wye verskeidenheid tekste

· identifiseer en verduidelik die woorddele van komplekse soos basisvorm/stam en voor-en agtervoegsels, om betekenis en funksie van ‘n verskeidenheid woorde soos in afleiding, samestelling en samestelling in tekste te bepaal

Lees en Kyk

· vind toepaslike inligting in tekste

· verduidelik verskuilde betekenis

· verduidelik die impak van figuurlike en retoriese taal en literêre stylmiddele op die betekenis van die teks soos inversie, metafoor, vergelyking, personifikasie, metonimia, klanknabootsing, simbool, hiperbool, kontras, sarkasme, spot, ironie, satire, paradoks, antitese, antiklimaks en woordspeling


	Begin by die stam

1.  STAM is die eerste begrip wat leerders moet baasraak:  ‘n woord is nie dieselfde as ‘n stam/basisvorm nie, bv. die woord kennis is nie ‘n ongelede woord nie, omdat dit bestaan uit die stam KEN + (n)is, die agtervoegsel (Die –n- het bloot ‘n spellingsfunksie).  ‘n Eenletter-grepige woord bestaan natuurlik net uit ‘n stam, bv. LIED.  Dus:  die stam is die kleinste betekenisvolle woorddeel.
2.  KOMPLEKS: alle woorde wat uit meer as ‘n stam bestaan.

3.  Ons vorm afleidings deur VOOR- EN AGTERVOEGSELS te gebruik.

4.  SAMESTELLINGS kan uit meer as twee stamme bestaan en het soms ‘n verbindingsklank.

5.  SAMESTELLENDE AFLEIDING word gevorm as samestelling en afleiding gelyktydig plaasvind, bv. on+DEUR+SIG+(t)ig
OPDRAG

Leerders lees die vlg. gedig en beantwoord die vrae wat daarop volg.

VRAE:

1. Voorbeeld van ‘n samestelling in reël 1.  [afrolmasjien]

2. Is kan+toor ’n samestelling? [Nee, dit is ‘n simpleks.]

3. Stam van verduisendvoud?  [duisend]

4. Stam van onbegrypende? [begryp]

5. Betekenis van voorvoegsel on-. [nie]

6. Stam van vrese. [vrees]
7. Vorm afleiding met woord as stam wat beteken: sonder woorde.  [woordeloos]

8. Vorm twee afleidings van kind m.b.v. agtervoegsels: die een met ‘n positiewe en die ander met ‘n negatiewe betekenis.  [kinderlik en kinderagtig]

9. Hoe verander die woordsoort wanneer die afleidings by vr. 8 gevorm word?  [s.nw. word ‘n b.nw.]
10. Vorm ‘n afleiding van gryp m.b.v.  klinkerwisseling.  [greep]
Ongesiene gedig

Dieselfde gedig kan gebruik word om die ongesiene gedig te onderrig.  Leerders kan die vrae beantwoord en daarna kan dit in die klas bespreek word.


	Woorde, grafies voorgestel

In hierdie les kan woorde grafies voorgestel word, waar woorde met blokkies / bakstene vergelyk kan word.  Die stam van die woord is immers die bousteen.  Voor- en agtervoegsels kan met driehoekies voorgestel word,  Moontlik kan dit leerders se begrip verbeter.

‘n baksteen verteenwoordig ‘n basisvorm/stam, bv. woord LEER


‘n baksteen + ‘n bietjie sement (stam + agtervoegsel) = afleiding, bv. LEER+(l)ing
‘n bietjie sement + ‘n baksteen  (voorvoegsel + stam) = afleiding, bv. ver+LEER

‘n voorvoegsel + stam + agtervoegsel = afleiding, ge+LEER+de



          ‘n stam + ‘n stam = samestelling, bv. SKOOL+SEUN

‘n stam + ‘n verbindingsklank (‘n bietjie sement om die bakstene aan mekaar te hou) + ‘n stam = samestelling, bv KIND + er + HUIS




‘n samestelling kan uit twee of meer                       s                                                        stamme bestaan, bv. VYF+RAND+NOOT
      
‘n samestellende afleiding bestaan uit twee of meer stamme met ‘n voor- of agtervoegsel; samestelling en afleiding moet gelyktydig plaasvind, bv. DUBBEL+SIN+(n)ig
waar 'n afrolmasjien  -  Wilhelm Knobel

1  waar 'n afrolmasjien met soveel gemak

2  woorde in 'n naburige kantoor verduisendvoud

3  moet die enkel woord

4  stom in lae van die gees bly steek

5  die woorde langs 'n oop graf

6  kan slegs op onbegrypende ore val

7  - êrens vind 'n seun tog woorde

8  om vir sy meisie in die oor te fluister

9  en as die nag met donker vrese kom

10 maak 'n moeder haar kind met sagte woorde toe

1. Verduidelik die teenstelling tussen die "afrolmasjien" (reël 1) en die "enkel woord" (reël 3).





2
2.  Waarom is dit moeilik vir 'n oorlewende om by die graf van 'n geliefde persoon sinvolle woorde te sê? 



2

3. Sê kortliks wat die bedoeling van reël 4 is:  "stom in lae van die gees bly steek". 
                                                                                      2
4. Verklaar die beeld in die slotreël.



2

5. Waarom is die gebrek aan rym in hierdie gedig funksioneel?
2

